
Tanora, nitsara miaramila teny Betongolo.

Foto-drAFitrAsA

Mbola atao fitaovana pôtilika foana ny barazin’i dabarà

N
otanterahana afak’
omaly teto Moron-
dava, ny atrik'asa

ho fampahafantarana ny
vokatry ny fanadihadi-
hana an-tsipiriany, mom-
ba ny fanatsarana ny
tambazotran'i Dabarà,
izay novatsian’ny Forma-
prod vola. Nitarika izany
atrik'asa izany ny misitry
ny fambolena sy fiom-
piana ary ny Minisitry ny
Tanora sy ny Fanantanja-
hantena sady Minisitra
mpiahy ny Faritra Mena-
be, niaraka tamin'ireo ma-
nampahefana eto an-toe-
rana, izay notarihan'ny
Governora, Préfet, So-
lombavambahoaka voa-
fidy teto Morondava, nasai-
na manokana ihany koa
ny Governoran'ny Faritra
Melaky.
Ny barazin’i Dabarà dia
54Km miala an’i Moron-
dava manaraka ny RN35
mankany Antananarivo.
Ny lemak’i Dabarà kosa
dia mahakasika ny kao-
minina: Ampanihy, Ma-
habo, Ankilivalo, Analami-
tsivala, Bezezika ao amin’
ny Distrikan’i Mahabo;
Analaiva sy Bemanonga
ao amin’ny distrikan’i Mo-
rondava.
Ankehitriny, 4680 ha ny
lemaka no voatondraka,
tombanana ho  20000 Ha
aorian’ny tetik’asa fanat-
sarana. Tamin’ny 1974 no
natomboka ny fanorena-
na ny fotodrafitrasa, ta-
min’ny alalan’ny famatsi-
am-bola « fonds Israelien
», ka ny taona 1978 no
vita tanteraka ny asa  ary
tamin’ny taona 1994 no
nisy fanarenana amin’ny
ampahany voalohany ta-
min’ny famatsiam-bola «
fonds AFD» rehefa sim-
ban’ny  cyclone Cynthia
tamin’ny taona 1991 ary
nanomboka teo ny olan’
ny barazin’i Dabarà. Ny
taona  2008 kosa ny  fa-
natsarana ny ampahan’
ny fotodrafitrasa, izay na-
taon’ny fanjakana tamin’
ny « RPI».
Ny taona 2014 no nisy fa-

nadihadiana ny fanare-
nana ny tohadrano sy ny
lakan-drano voalohany,
izay nivoatra tamin’izany
fa afaka manondraka le-
maka 12000Ha, ka miteti-
bidy 80 miliara Ariary ny
fanarenana tamin’izany,
izay tsy nisy tohiny fa dia
nijanona fampanantena-
na hatrany ny fanamboa-
rana an’i Dabarà.
Ny taona 2016 dia nisy in-
dray ny fanatsarana ny «
avant canal », niaraka ta-
min’ny tetik’asa PUR-
SAPS, izay tsy dia nahi-
tana fiovana firy, fa mbola
nitohy hatrany ny olana
teo amin’ny rano ho an’ny
tantsaha mpamboly.
Ny taona  2019 indray no
nisy  fanatsarana ny am-
pahan’ny fotodrafitrasa
izay nataon’ny fanjakana
tamin’ny « RPI».
Raha ny fototry ny olana
hatramin’izay moa dia :
-Ny tsy fahampian’ny rano
: tsy ampy ny tahirin-
drano omen’ny sahan-
driaka, indrindra amin’ny
vanim-potoana main-tany
(Volana Aogositra).
-Mifoka rano be loatra ny
lemak’i Dabarà.
-Fisian’ny atsanga mane-
nika ny fotodrafitr’asa re-
hetra , fasika eo amin’ny
faritra ambonin’ny barazy,
izay manakana ny fidi-
ran’ny rano anatin’ny pri-
se, lakandrano, fandri-
pasika eo amin’ny barazy.
Ireto kosa ireo olana ni-

voitra tao anatin’ny fana-
dihadihana :
Fisian’ny fasika anaty ka-
naly , anaty ny ouvrage ka
mampihena ny hadirin’ny
rano zakan’ny kanaly.
Ny fahanteran’ny fotodra-
fitr’asa, sy ny tsy faham-
pian’ny fikojakojana (MAN-
QUE D’ENTRETIEN).
Tsy ampy fifandaminana.
Ny tsy fitsinjarana ny rano
araka ny tokony ho izy
(tsy fanajana ny tour
d’eau , ny prise sauvage).
Ny tsy fanarahana taom-
pambolena mirindra.
Ny asa atao vokatry ny fa-
nadihadiana dia ny Barazy
Dabarà,  sy ireo  asa  fa-
natsarana rehetra miaraka
amin’ny  (CANAL SY OU-
VRAGE), izay miteti-bidy
50 145 465 452 Ariary, eo
koa ny fanorenana ny ba-
razy Kabatomena (4m3/s),
sy ny lakan-drano mirefy
10 km (7km vita beton),
izay miasa isaky ny ASA-
RA ihany, ka miteti-bidy 24
245 472 978  Ariary. Hisy
koa ny f anorenana  ny ba-
razy Tandila  (2m3/s), sy
ny avant- canal , izay
miasa isaky ny ASARA
ihany koa, miteti-bidy 610
502 262 Ariary. Ny farany
dia ny fanaovana barrage
de retenue vaovao ao BE-
KOPAKA, manana hadiry
180 000 000 m3, izay ma-
nampy ny rano ao DA-
BARA mandritra ny main-
tany, miteti-bidy  38 957
613 897 Ariary, izany hoe

mba hahavita an’i Dabarà,
izany dia mila vola 114 mi-
liara Ariary ny fitondrana,
satria dia mahatratra 113
959 054 590 ny fitamba-
ran’ny teti-bidin’ireo asa
ireo.
Na dia manome toky aza
ny fitondrana dia toa
mampanahy ihany ny
zava-misy, satria teo aza
80 milliara tsy vita dia izao
efa 115 miliara indray no
ho vita, nefa iaraha-ma-
lala ny fahasahiranan’ny
fitondrana amin’ny resa-
bola amin’izao, ny olan’ny
delestage tsy voavaha, ny
volan’ireo mpikojakoja la-
lana sy ny mpanao lalana
koa mbola eo andaniny,
manginy fotsiny ireo foto-
drafit’asa nanorenana
vato fototra manerana ny
nosy, saingy tsy mbola
misy mihetsika noho izay
tsy fananan’ny fanjakana
vola izay.
Ny azo antoka dia mba
hambaboana ny vahoa-
kan’i Menabe, satria efa
akaiky ny fifidianana dia
natao izao fanadihadiana
izao, saingy hanampy ny
tantaran’i Dabarà fotsiny
fa mbola lavitry ny afo ny
kitay, hoy ny fitenenana
izay, sarotra be no inoana
fa hahafoy io volabe io, ho
an’ny fotodrafitr’asa iray
ho an’ny faritra iray ary ny
tena mahagaga dia tsy
hita ao anatin’ny PLFR
2022 akory ilay asa atao.

Rajepa

Princio, Njara Marcel & Jacquis Randria ary i Net tex.
Mpanakanto samy itoeran’ny feomanga ary manana
tononkira « mahitsy toraka » rakotra hafatra mafonja
mora takarina. Ireo no hiray sehatra, etsy Antsahama-
nitra, ao anatin’ny fampisehoana « Ndao hirevy », ny
tolakandron’ny Alahady 17 jolay ho avy izao, hanom-
boka amin’ny am-pamatoran-janak’omby (03 ora fola-
kandro), etsy Antsahamanitra.
Raha ho an ‘i Njara Marcel sy Jacquis Randria mano-
kana, ity no seho goavana voalohany hisedran’izy ireo
ny mpankafy eto Analamanga. Ireto mpanakanto mira-
halahy ireto, izay azo ambara fa nahavita dingana le-
hibe ho amin’ny fahombiazana teo am-pamakivakiana
ny lalan-tsarotry ny mozika. 
Ny fanasongadinana ny feomangan’ireo mpanakanto,
sy ny fahaizan’izy ireo mandrindra izany, amin’ny feon-
javamaneno izay azo ambara ho loharano madio tsy
mety ritra ahafahana migoka fahafinaretana feno,
miampy ny fanatsoahana lesona amin’ny alalan’ny fi-
hainoana ireo tononkira hanajary vatsin-dalana saro-
bidy. Ireo mitambatra no anisan’ny nanosika ny
mpikarakara nisafidy an’i Princio, Njara Marcel & Jac-
quis Randria ary i Net tex, hanafana, ny « Ndao hirevy
».
Raha fintinina, ny mahasoa sy ny mahafinaritra no
hiara-dalana anatin’ny seho « Ndao hirevy ». Nampa-
nantena seho raitra sy kanto amin’ny alalan’ny fampia-
sana fanamafisam-peo, jiro sy hazavana ary lampihazo
manaraka ny fenitra maha matihanina rahateo ny mpi-
karakara. Ho lafatra ny fiarahana !

Lalasoa Razafindrakoto

Seho « Ndao hirevy »

Ho ambohipihaonan’ireo 
feomanga

Fanompoam-pirenena

Misy hatramin’ny alahady ny fitsarana miaramila eny 
Betongolo
Nanomboka ny alatsinai-
ny teo, ka haharitra iray
volana ny fitsarana miara-
mila eto Antananarivo sy
ny manodidina. Isan’an-
dro no anaovana izany fit-
sarana miaramila izany,
misy hatramin’ny andro
alahady. Tamin’ny andro
voalohany, nahatratra ha-
tramin’ny 3 000 ny tanora
tonga nanatanteraka fit-
sarana miaramila teny
Betongolo. Izay teraka ny
taona 1991, ka hatra-
min'ny taona 2003 no
afaka manao izany. Misy
koa ny tranoheva nato-
kana handraisana ny be-

vohoka sy izay manana
tsy fahatomombanana
ara-batana .

Maimaimpoana ny fitsa-
rana miaramila. Karapa-
nondro sy penina manga

no entin'izay hanatontosa
izany, hoy ny tale misa-
hana ny fanompoam-pire-
nena sy ny fiandry, ny
Jeneraly Rasoloniriana.
52301 no nahavita fitsa-
rana miaramila manerana
an'i Madagasikara tamin'
ny taon-dasa , araka ny
nambarany. Manomboka
amin'ny 7 Ora hatramin'
ny 3ora, ny alatsinainy
hatramin'ny sabotsy ny
fitsarana miaramila eny
Betongolo; raha amin'ny
6 ora hatramin'ny 10 ora
sy sasany izany ny ala-
hady.

Niaina

Basket Crétérium U12,  2022

Andro faha-6 ny fifaninana anio
Andro faha-6 ny fifaninanana  basikety “Critérium U12,
2022” tanterahina eny amin’ny kianjan’Ankatso, anio
alakamisy 07 jolay 2022.
Voka-dalao andro faha-4, talata 05 jolay 2022:
U 12 sokajy zazalahy : 
(A) :  Tanora 503 – Lspmbc (29-11), Mb2All – Bck (21-
20), Assm – Bcest (43-41), (B) : Ascut – Jbm (23-28),
Jbm – Dtsc (24-17), Dtsc – Jsb (28-23), 
(c) : Ebf – Asjsma (32-21), Sbc – Akbb (26-25), Asjsma
– Fandrefiala (14-22), Fandrefiala – Crjs (13-38),
(D) : Acmb – Ast (26-09), Cosfa – Pintade (09-19),
Ffpro-Bctm – Bas (29-30), Bas – Cosfa (28-14),
(E) : (E)-A2bc – Cbf (35-07), Bc 104 – Bcna (18-22),
Jcba – Sepa B (13-17),Cbf – Jcba (21-22).
U 12 sokajy zazavavy : 
(A) :  Asf – Asjsma  (14-05), Ebf - Cosfa (10-13), Asf –
Sac (05-22), Crjs – Cosfa (13-07),
(B) : Ast – Mb2All (22-17), Bcmm – Acmb (11-15), 
(c) : Sepa 67 ha – Phoënix (10-17), Asa – Lspmbc (20-
00), Bcna – Ascut (06-18), 
(D) : Cbbt – Bc 104 (17-08), Assm  – Lucadro (13-16),
Gotham - Escp (22-14).

Rainilita

Ny barazy sy ny lakandranon’i Dabarà. 

Njara Marcel & Jacquis Randria, vonona hanafana 
ny « Ndao hirevy ».

Basket Critérium U12 eny Ankatso.


